
Hadith Number 48

Jhoot Ki Hurmat

Hazrat Abdullah bin Amr bin Al-Aas e 0 &2 se riwayat hai ke Nabi Kareem & ne farmaya:
"Chaar aisi khislatein hain jin mein yeh chaaron mojood hon, woh khalis munafiqg hoga, aur jin

mein in mein se ek ho, usmein nifaq ki ek khislat hogi, jab tak usay na choray: jab baat kare to

jhoot bole, jab wada kare to khilaf warzi kare, jab jhagda kare to gali galoch kare, aur jab ahad

kare to ahad shikni kare."

Munafiq ki Alamaat

Rasul Allah  ne farmaya ke jis shakhs mein chaar sifat hon woh munafiq hoga:
1. Jab woh baat kare to jhoot bole.
2. Jab wa'ada kare to khilaf warzi kare.
3. Jab jhagra kare to gaali galoch kare.

4. Jab mu'aahida kare to dhoka de.

Nifaq aur Munafigat ki Wazahat

Nifaq ka matlab hai ke dil mein kufr ho aur zahiran Islam ka izhaar kare. Yani baatin mein kafir ho
lekin zahir mein musalmanon ke sath Islami aamaal anjaam de jaise namaz, roza, hajj waghera.
Rasul Allah # ke zamane mein munafigeen ki pehchan wahi ke zariye hoti thi, magar aaj ke dor
mein hum kisi ko munafig nahi keh sakte, magar munafigeen ki alamaat par ghoor karke andaza
laga sakte hain.

Yeh hadith Islam mein jhoot ki shadeed mazammat aur nifaq ki nishaniyon ko wazeh karti hai.
Jhoot nifaq ki sabse numayan alamat hai aur Islam mein haram aur kabira gunah qarar diya gaya
hai.

Jhoot Ki Hurmat

Jhoot Islam mein haram aur kabeera gunah hai. Quran mein Allah Ta'ala ne jhoot bolne walo par
lanat ki hai aur Nabi # ne farmaya ke jhoot insaan ko burai ki taraf le jata hai aur burai insaan
ko jahannum tak pohcha deti hai. Musalsal jhoot bolne wala Allah ke haan bahut bara jhoota
likha jata hai.

Jhoot Bolne Ki Singini

Rasul Allah # ne jhoot ko kaafiron ki sifat garar diya hai aur Quran Kareem mein farmaya gaya
hai ke jhoot wahi log bolte hain jo Allah par imaan nahi rakhte. Jhoot bolne wale ke liye tabahi
aur barbadi hai. Hatta ke mazaq mein bhi jhoot bolna haram hai. Nabi & ne farmaya ke jo
shakhs logon ko hansane ke liye jhoot bolta hai us ke liye halaakat hai.

Bachon Ke Sath Jhoot Bolna

Bachon ke sath bhi jhoot bolna jaiz nahi hai. Ek riwayat mein Nabi & ne farmaya ke agar koi
shakhs apne bachay se koi cheez dene ka wa'ada kare aur woh cheez na de to usay jhoota likh
diya jata hai.

Mazaq Mein Jhoot Bolne Ki Mamanat

Mazaq mein bhi jhoot bolna mana hai. Nabi # ne farmaya ke jo shakhs mazaq mein bhi jhoot
bole ga, woh jannat mein dakhil nahi hoga.

Media Aur Jhoot

Media par jhoot bolne ki bhi sakht mamanat hai. Rasul Allah # ne khwab mein dekha ke ek
shakhs ka jabra cheer diya gaya kyun ke woh jhoot bol kar duniya bhar mein phaila deta tha. Is
gisam ke logon ko gabr mein sakht azaab diya jaye ga.

Karobar Mein Jhoot Ki Mamanat

Karobar mein jhoot bolne se Allah ki barakat khatam ho jati hai. Nabi @ ne farmaya ke jo log
jhooti gasmein kha kar apna samaan farokht karte hain, Allah gayamat ke din un se kalaam nahi
kare ga aur un ke liye dardnaak azaab hoga.

Teen Mogaon Par Jhoot Ki ljazat

Shariat mein teen moqgaon par jhoot bolne ki ijazat di gayi hai:
1. Biwi ko raazi karne ke liye.
2. Jung mein dushman ko dhoka dene ke liye.

3. Do girohon ke darmiyan sulah karane ke liye.

Wa'ada Khilafi Ki Mazammat

Wa'ada khilafi nifaq ki nishani hai. Nabi # ne farmaya ke jo shakhs wa'ada kare aur usay poora
na kare, us mein nifaq ki alamat mojood hai. Quran Kareem mein farmaya gaya ke wa'ada poora
karna zaroori hai aur gayamat ke din wa'adoon ke mutaliq sawaal kiya jaye ga.

Jhagray Mein Gaali Galoch Ki Mamanat

Musalman ko jhagray ke douran bhi gaali galoch nahi karni chahiye. Fahash kalami aur behayai ke
alfaaz kehna musalman ki sifat nahi hai balke ye munafigeen ki alamat hai.

Mu'aahida Tornay Ki Hurmat

Mu'aahida tornay ko bhi nifaq ki alamat garar diya gaya hai. Nabi # ne farmaya ke gayamat ke
din har ahd tornay walay ke liye ek jhanda hoga jis par us ki bad'ahedi ka ilan kiya jaye ga.

